
Go Jethu lɛ̈k ke, “Duɔ̈kkë diɛɛr ku rɛ̈ɛ̈rkë we rac puɔ̈th. 
Gamkë Nhialic ku gamkë ɣa aya. Pan Wä ala yic ɣööt 
juëc, ku ɣɛn ala ba piny la guiir tënë we. Na cie yic wɛ̈t 
kënë, ŋuɔ̈t akɛ̈c lɛ̈k we. Ku tɛ̈ cï ɣɛn la ba piny la guiir 
tënë we, ke ɣɛn abï dhuk ba we mat tɛ̈diɛ̈ rin bäk rëër tɛ̈
tɔ̈u ɣɛn thïn.”



Ee ɣɛn Joon mɛnhkui dun, week ëbën wek kɔc 
tuɔ̈c athör kënë, ke ɣa ye raan cï wɛ̈t Jethu gam 
cïmëndun. Ku rin ë kënë ɣok aa tök, ku 

ɣɛn agum aya cïmëndun. 
Ku ɣɛn abï rëër ë bääny 

                                                           Nhialic yic kek we 
                                                           aya, ku ɣɛn alir 
                                                           puɔ̈u cïmëndun. 



Ɣɛn a ɣa mac golgol Patmoth nhom, 
golgol rɛ̈ɛ̈r Adɛ̈kdiɛɛt yic, rin cï ɣɛn wɛ̈t 
Nhialic, ku yiny Jethu nyuɔɔth.



Nyin yic ë tɛ̈ɛ̈n ke Wëi Nhialic la ɣaguɔp̈. Ku tiɛ̈ŋ thööc 
ë tɛ̈ɛ̈n pan Nhialic ku raan ke cï nyuc yenhom.



Ku piɛŋ kuat kë pïr ëbën tɔ̈ pan 
Nhialic ku pinynhom, ku piiny
tiɔp yic ku wër yiic ëbën ke kët 
ëlä, “Tënë yeen cï nyuc thööc 
nhom ku tënë Manh Amääl, 
bï alɛɛc ku athɛ̈ɛ̈k ku diik ku 
riɛl aa käkke 
akölriëëc 
ëbën!” 



Ku tiɛ̈ŋ gen Nhialic yen Jeruthalem ë yam, ke bɔ̈ piny 
nhial pan Nhialic bï bɛ̈n pinynhom. Gen ë Nhialic acï 
guiir cïmën nyan cï guiir bï gäm moc. Ku piɛŋ raan ke 
cöt röldït apɛi ë thööc lɔ̈ɔ̈m ku lueel, “Ëmën pan 
Nhialic arɛ̈ɛ̈r 
kek raan! Ku 
keek aabï ya 
kacke, ku 
Nhialic nhom 
guɔ̈p abï rëër 
keke ku abï 
ya Nhialicden.”



Ku ben atuny nhial ɣa nyuɔ̈th wär cï thiäŋ pïu ë pïr la 
kïrkïr apɛi bɔ̈ tënë thöny Nhialic ku Manh Amääl, ke 
kuëër geeu gëk ciɛl yic.



Gen kënë ëcïï wïc ruɛl akɔ̈l, tɛ̈dë ke ye pɛɛi, rin ala 
ruɛlde ë rot, rin ruɛldït Nhialic yen aye ye mer yic,  ku 
Manh Amääl yen aye ye mer yic cïmën many adök.



Acïn kɔc la gup adumuɔɔ̈̈m bï puɔ̈l 
bïk la geeu, ayï kɔc ë luui käk 
kɔc cɔl ayär gup ku kɔc tör 
lueth. Kɔc bï puɔ̈l bïk la 
geeu aa kɔc cï riɛnken 
gɔ̈t athör ë pïr 
Manh Amääl yic.



“Abï pïu wɛɛc wei kenyïn. Ku acïn 
raan bï bɛn thou acïn. Acïn raan bï 
puɔ̈u bɛn riääk ku dhiɛɛu, tɛ̈dë ke 
ben tɛ̈rem yök yeguɔp̈ cïmën thɛɛr, 
rin käŋ aacï röt waar.” 



Acïn dɛ̈t mɛɛn Nhialic bï rëër ye gen kënë yic. Kɔc 
Nhialic ku thöny Nhialic kek thöny Manh Amääl kek aa 
rɛ̈ɛ̈r thïn, ku kɔc ë Nhialic kek aabï ye aa door.
Kɔckä aabï Nhialic aa 
tïŋ ku rin Nhialic abï 
gät kenhïïm tueŋ.



Ku tiɛ̈ŋ kɔc cï thou ëbën kɔcdït ku kɔckor ë pinynhom 
ëbën ke kääc thööc lɔ̈ɔ̈m. Ku jɔl athör ŋaany yiic, ku 
athör cï käk cï kɔc pinynhom looi gɔ̈t thïn, ku jɔl 
athör dɛ̈t yen athör pïr ŋaany yic aya. Ku 
kɔc ëbën aake ye tɛ̈m awuɔ̈c thöŋ kek kë 
cï ŋɛk looi pinynhom, cï gɔ̈t riɛnke 
thook athöör yic. Kuat raan 
liu riɛnke athör ë 
pïr yic, acï cuat 
baau mac dɛ̈p 
kënë yic.



Aye Wëi Nhialic ku kɔc Nhialic kek cït nyan thiak ë 
Manh Amääl lueel, “Bäk!” Ku kuat raan piŋ ë kënë adhil 

lueel aya, “Bäk!” Na le raan nɛ̈k rou ke bɔ̈, kuat raan 
nɛ̈k rou abï dek pïu pïïr ë path. 



60 60

Nhialic anhiar kɔc pinynhom apɛi. 
Yen agɛm yen Wënden juɔ̈l, bï raan 

ëbën wɛ̈tde gam cïï mär, ku 
pïïrkë akölriëëc ëbën.



Kɔc pan Roma 3:23
Ku rin cï kek ëbën kärɛc looi, ee keek cɔl 

amec tënë duaar Nhialic.

Kɔc pan Roma 6:23
Rin kë ye yök luɔi adumuɔ̈ɔ̈m yic, ee thou. Ku miɔ̈c 
Nhialic ë pïr akölriëëc ëbën rin Raan cï lɔc ku dɔc, 

Jethu Bänyda.

Athör cï gät kɔc Itharel cï gam 9:27
Cïmën ye raan thou arak tök ku ɣɛ̈th luk yic arak tök 

Nhialic nhom,

Ephesians 2:8,9
Rin ë piath Nhialic yen acï we kony bäk pïr rin cï wek wɛ̈t 

Jethu gam. Ee miɔ̈c Nhialic yen acɔl we agam Jethu.
Pïr cuk yök acie rin ë luɔida ë röt nadë ke ɣo nhiam ye.



Kɔc pan Roma 10:9,10 
Na ye lueel kɔc nhïïm ëlä, “Jethu ë Bɛ̈ny ku gam yïpuɔ̈u lɔn 

cï Nhialic ye jɔt thou yic, ke Nhialic abï kony.
Gam ë bɛ̈n bei ɣopuɔ̈th ku cɔl ɣo aala cök tënë Nhialic,         

ku luɛl ye ɣok gam lueel ɣothook kɔc nhïïm aye                 
Nhialic ɣo kony.”

Joon 3:16,17 
Nhialic anhiar kɔc pinynhom apɛi. Yen agɛm yen Wënden 
juɔ̈l, bï raan ëbën wɛ̈tde gam cïï mär, ku pïïrkë akölriëëc 
ëbën. Ku Nhialic akëc Wënde tuɔ̈ɔ̈c piny bï kɔc bɛ̈n luɔ̈k 

wei, ee rin bï thäi pinynhom pïr ë riɛnke. 



1 Joon 5:11-13 
Kënë ye cɔl aŋicku lɔn kë cï Nhialic lɛ̈k ɣo ë yic, ee rin cï 

yen ɣo yiëk pïr akölriëëc. Ku pïr kënë ayeku yök tënë 
Wënde. Ee këya, kuat raan cï mat kek Wënde ka bï pïr 

akölriëëc yök. Ku raan cï jai Wën Nhialic, ka cïï pïr 
akölriëëc ëbën bï kaŋ yök. Wek aa gät, wek kɔc cï riɛl 

Jethu gam, ke ye Wën Nhialic ku bäk ŋic lɔn 
le wek pïr akölriëëc ëbën.

